
யதா²விலிப்தே து ரஸை: ப்ரகாஶதே
காசஸ்ய ப்ரு’ஷ்டே² ப்ரதிரூபஸஞ்சய: ।
ஹ்ரு’ல்லக்³னஶுக்ரே ச ததோ²ர்த்⁴வரேதஸா-
மாத³ர்ஶவத் ஸர்வவிபு:⁴ ப்ரகாஶதே ॥ 1॥
வாஷ்பாலோகா யதை²வேஹ புரவர்த்மக்³ரு’ஹாதி³கம் ।
நானாருக்³பி⁴ர்த்³யோதயந்தி ஹ்யேககோஷாத் ஸமாக³தா: ॥
நானாஜாதிகுலோத்³பூ⁴தா அவதாராஸ்ததா² ப்⁴ரு’ஶம் ।
ஸர்வான் தே³ஶான் பா⁴ஸயதிஹ்யத்³வயேஶாத் ஸமாக³தா: ॥ 2॥
யதா²ஸ்பர்ஶமணிம்ஸ்ப்ரு’ஷ்ட்வா லோஹ: காஞ்சனதாம் க³த: ।
ஸ்தா²பிதோ யத்ர குத்ராபி விக்ரு’திம் நைவ க³ச்ச²தி ॥
ததா²ஸத்³கு³ருஸம்ஸர்கா³த்³ யதா³ நிர்மலதாம் வ்ரஜேத் ।
ஶுபா⁴ன்விதோ ஜன: கோऽபி ந புன: கில்பி³ஷீ ப⁴வேத் ॥ 3॥
யதா²ஸ்பர்ஶமணே:ஸ்பர்ஶாத் தரவாரோ ஹ்யயோமய: ।
ஹிரண்மயத்வமாஸாத்³ய ந து ரூபம் த்யஜேத் ஸ்வகம் ॥
ததா²பி பூர்வவத் நான்யத்³தி⁴ம்ஸிதும்க்ஷமதே த்வஸௌ ।
ததா²ஹரிபத³ஸ்பர்ஶாத் கஶ்சித் புண்யவதாம் வர: ॥
நிர்மலத்வம் ஸமாஸாத்³ய பூர்வதே³ஹம்ஸமாஶ்ரயேத் ।
ததா²ப்யஸௌ புனர்னேஹ க³ச்சே²த்³வை ரிபுவஶ்யதாம் ॥ 4॥
அயஸ்காந்தகி³ரிர்கு³ப்த:ஸமுத்³ரஸலிலாந்தரே ।
விஶ்லேஷயத்யய: கீலான் போதேப்⁴ய:க்ஷணமாத்ரத: ॥
ததா²ஹரிக்ரு’பாகர்ஷான் நரோ விக³தப³ந்த⁴ன: ।
தத்ப்ரேமார்ணவக³ர்பே⁴வைஹ்யாத்மாராமோ நிமஜ்ஜதி ॥ 5॥
ஸித்³த⁴கந்த³மூலாதீ³னி ப⁴ஜந்தே ம்ரு’து³தாம் யதா² ।
அஸித்³தா⁴னியதா² தானி ஸந்த்யேவ கடி²னானி ச ॥
நிஷ்டு²ரோऽபி ததா²ஸித்³த:⁴ புருஷோ ஜாயதே யதா³ ।
கோமலத்வமாப்னோதி காடி²ன்யம் ஸம்விஹாய ஸ: ॥
அஸித்³த:⁴ஸ்வல்பஸித்³தோ⁴வா ஸ்வபா⁴வாத்³விக்ரு’தோ ப⁴வேத் ।

॥ஶ்ரீராமக்ரு’ஷ்ணபரமஹம்ஸோபதே³ஶாவலி: 2 ॥

ம்ரு’ஷாசாரீ ம்ரு’ஷாபா⁴ஷீஸுது³ஷ்டோ ஜாயதே த்⁴ருவம் ॥ 6॥
ஸ்வப்னமந்த்ர-ஹட²க்ரு’பா-நித்யத்வாதி³-விபே⁴த³த: ।
ஸித்³தா:⁴ பஞ்சவிதா⁴ ஜ்ஞேயா: ப்ரு’த்²வீஶோபா⁴விவர்த⁴னா: ॥
ஸ்வப்னகாலே யதா³ கோऽபி மந்த்ரம் ப்ராப்ய து சேதனம் ।
தேனைவஸித்³தி⁴மாப்னோதி ஸ்வப்னஸித்³த:⁴ஸ உச்யதே ॥
கு³ருத³த்தம் ஶுப⁴ம் மந்த்ரம் ஸர்வஸித்³தி⁴ப்ரதா³யகம் ।
யோ ஜப்த்வா ஸித்³தி⁴மாப்னோதி மந்த்ரஸித்³த:⁴ஸ ஏவஹி ॥
ஹடா²த் ப்ராப்ய த⁴னம் தீ³னோ ப⁴வேத்தூர்ணம் த⁴னீ யதா² ।
து³ஷ்டோऽபி ஸாது⁴தாமேதி ஸஹஸைவ க்வசித்³பு⁴வி ॥
தீ³ர்க⁴காலதபஸ்யாபி⁴ர்யத் ப²லம் ப்ராப்யதே நரை: ।
முஹூர்தேனைவ தத்ப்ராப்ய ஹட²ஸித்³த⁴ஸ ஜாயதே ॥
தீ³னம்ஹீனம் யதா² த்³ரு’ஷ்ட்வா த⁴னீ க்ரு’பாபராயண: ।
தஸ்யாபனயதி க்லேஶம் த⁴னதா³னேன ஸர்வதா² ॥
வீக்ஷ்ய கஞ்சித்³ தீ³னசித்தம் து³ராசார நரம் ததா² ।
கரோதி ஸாத்த்விகஶ்ரேஷ்ட² கோ³விந்தோ³ தீ³னவத்ஸல: ॥
தஸ்யைவ நரதே³வஸ்யஸர்வபூஜ்யஸ்ய வை ததா³ ।
க்ரு’பாஸித்³த⁴இதி க்²யாதிர்ப⁴வதீஹ த⁴ராதலே ॥
குஷ்மாண்டா³லாவுவல்லீநாம் யதா² ப²லோத³யாத் பரம் ।
புஷ்பாணிஸம்ப⁴வந்தீஹ ப²லானி ச தத: பரம் ॥
ததா² யே நித்யஸித்³தா⁴ஸ்தே ஜன்மஸித்³தா⁴ ப⁴வந்தி வை ।
தேஷாம் த்வாஜன்மஸித்³தா⁴நாம் கர்தவ்யானீஹஸந்தி ந ॥
ததா²பி தேऽனுதிஷ்ட²ந்தி யானி கர்மாணிஸித்³த⁴யே ।
தான்யேவ லோகஶிக்ஷார்த²ம் நித்யஸித்³தா⁴ஸ்த ஏவஹி ॥ 7॥
யதா²தூ³ரதோ ஹட்டகோலாஹலோऽயம்
அபோ³த்⁴ய:ஸதா³ பா⁴தி ஸர்வைர்மனுஷ்யை: ।
ஸமீபே து வாணிஜ்யகார்யோத்த²-ஶப்³தா:³
க்ரயாத்³யர்த²முத்தா²பிதா பா⁴ந்தி நித்யம் ॥

ததா²ஸ்ரு’ஷ்டிகாண்ட³மனந்தம் விலோக்ய
ஹ்யனீஶம் ஸ்வதந்த்ரம் வத³ந்தீஹமூடா:⁴ ।
ஸுதீ:⁴ஸூக்ஷ்மத³ர்ஶீ து ஜானாதி நித்யம்
விதா⁴தாஸ்ய நேதா ப்ரபு⁴ர்விஶ்வகர்தா ॥ 8॥
இதி ।

